აშშ-საქართველოს სტრატეგიული პარტნიორობა ყველა დროის უმაღლეს ნიშნულზეა
1.  

  აშშ,  როგორც საქართველოს მთავარი სტრატეგიული პარტნიორი, უმთავრეს როლს თამაშობს საქართველოს პოლიტიკური და ეკონომიკური განვითარების, უსაფრთხოების გაძლიერების და დასავლურ ინსტიტუტებში გაწევრიანების კუთხით.

  სტრატეგიული პარტნიორი მტკიცედ უჭერს მხარს ჩვენს სუვერენიტეტსა და ტერიტორიულ მთლიანობას, საქართველოს ევრო-ატლანტიკურ მისწრაფებას.  

1.  სტრატეგიული თანამშრომლობის ქარტია 

  სტრატეგიული პარტნიორობის ქარტია წარმოადგენს აშშ-საქართველოს თანამშრომლობის უმთავრეს მექანიზმს. 

  2019 წელს სტრატეგიული პარტნიორობის ქარტიის 10 წლისთავთან დაკავშირებით მიღებულ იქნა  ერთობლივი დეკლარაცია. 

„აშშ და საქართველო კიდევ ერთხელ ადასტურებენ ორმხრივი პარტნიორობისადმი ერთგულებას, რაც დაფუძნებულია საერთო ღირებულებებსა და ინტერესებზე და რომელსაც მოაქვს სარგებელი ჩვენი ქვეყნებისა და ხალხებისთვის“ 
       
თავდაცვა და უსაფრთხოება

  2016 წელს ხელი მოეწერა  აშშ-სა და საქართველოს შორის თავდაცვისა და უსაფრთხოების სფეროში პარტნიორობის გაღრმავების შესახებ ურთიერთგაგების მემორანდუმს. 

  2016 გაფორმდა საქართველოს თავდაცვის სამინისტროსა და აშშ-ის თავდაცვის დეპარტამენტს შორის უსაფრთხოების სფეროში 2016-2019 წლებისთვის ჩარჩო ხელშეკრულება. ხოლო 2019 წელს ხელი მოეწერა ახალ სამწლიან ჩარჩო დოკუმენტს, რომელიც 2019-2022 წლებზეა გაწერილი.

   2017 წელს ხელი მოეწერა ორმხრივ მემორანდუმს საქართველოს თავდაცვის მზადყოფნის პროგრამის (GDRP) აღსრულებასთან დაკავშირებით. GDRP-ის პროგრამა ოფიციალურად გაიხსნა 2018 წლის 18 მაისს. GDRP-ი წარმოადგენს საქართველოს თავდაცვის სამინისტროსა და ამერიკის შეერთებული შტატების თავდაცვის დეპარტამენტის ერთობლივ პროექტს, რომლის მიზანია  საქართველოს შეიარაღებული ძალების საბრძოლო ქვედანაყოფების მზადყოფნის დონის ამაღლება და სტრატეგიული მზადყოფნის  და შენარჩუნების უზრუნველყოფის ინსტიტუციური სისტემების ჩამოყალიბება.

  2017 წელს აშშ-ის მთავრობის გადაწყვეტილებით საქართველოს  ჯაველინის ტანკსაწინააღმდეგო მართვადი სისტემები  (Javelin Missiles and Command Launch Units) გადმოეცა.  

  2017 წელს ხელი მოეწერა ,,აშშ-სა და საქართველოს მთავრობას შორის საიდუმლო ინფორმაციის დაცვის უსაფრთხოების ზომების შესახებ”  (GSOIA) შეთანხმებას.  

  საქართველოში სტრატეგიული კომუნიკაციების სისტემის გასაძლიერებლად 2018 წელს  სახელმწიფო დეპარტამენტმა  500 000 აშშ დოლარის,  2020 წელს კი  250 000 აშშ დოლარის დახმარება გამოყო.

· 2020 წელს საქართველოს სასაზღვრო პოლიციისათვის აშშ-ის მთავრობისა და ევროკავშირის ფინანსურმა დახმარებამ 5.8 მლნ აშშ დოლარი  შეადგინა

  2020 წელს  აშშ-ის დაფინანსებით ( 4,2 მლნ დოლარი)  წეროვანში გაიხსნა დაჭრილი სამხედროების სარეაბილიტაციო ცენტრი. 

  აშშ-საქართველო რეგულარულად ატარებენ ერთობლივ მრავალეროვნულ სწავლებებს „მებრძოლი სული“ და „ღირსეული პარტნიორი“ 

· აშშ-თან გაფორმდა ხელშეკრულებები - 48 მილიონი აშშ დოლარი მოხმარდება  ნატო-საქართველოს წვრთნისა და შეფასების ერთობლივი ცენტრის/საბრძოლო მომზადების ცენტრის შემდგომ მოდერნიზაციას

· 4  სასაზღვრო სექტორი აშშ-ის თავდაცვის საფრთხეების შემცირების სააგენტოს (DTRA) მხარდაჭერით აშენდა


 ვაჭრობა და ეკონომიკა 


· 2021 წლის 14 იანვარს ხელი მოეწერა 5G-ის უსაფრთხოების შესახებ საქართველოსა და შეერთებულ შტატებს შორის ურთიერთგაგების მემორანდუმს

  საქართველო სარგებლობს პრეფერენციული სავაჭრო რეჟიმით (GSP), რაც ითვალისწინებს 3,500 დასახელების პროდუქციის საბაჟო ტარიფებისაგან გათავისუფლებას. 

  2020 წელს აშშ-ის სავაჭრო წარმომადგენლის (USTR) ოფისმა უმაღლესი შეფასება მისცა  საქართველოში შრომის კანონმდებლობაში განხორციელებული რეფორმას და დაასრულა  GSP-ის პროგრამის კრიტერიუმებთან შესაბამისობის განხილვის პროცედურა.  


  2013-2020 წლებში, ყველა დონეზე და სხვადასხვა ფორმატების საშუალებით, მზადდებოდა 
ნიადაგი აშშ-სთან თავისუფალი ვაჭრობის თაობაზე მოლაპარაკებების დასაწყებად. 

  2017 წელს 28 კონგრესმენმა აშშ-ის სავაჭრო წარმომადგენელს საქართველოსთან თავისუფალი ვაჭრობის შესახებ შეთანხმების გაფორმების მოწოდებით, ორპარტიული წერილით  მიმართა.

  2020 წლის პირველი 3 კვარტლის წინასწარი სტატისტიკური  მონაცემებით, უმსხვილეს პირდაპირ ინვესტორ ქვეყნებს შორის აშშ-ს მე-2 ადგილი უკავია.

  2019 წლის სტატისტიკური მონაცემების მიხედვით, აშშ-დან შემოსული ინვესტიციები 8%-ით გაიზარდა და 111,5  მლნ. აშშ დოლარი შეადგინა.



საკანონმდებლო მხარდაჭერა 

· 2021 ფისკალური წლის აშშ-ს თავდაცვის ავტორიზაციის აქტი ხაზგასმით ეხმიანება შავი ზღვის უსაფრთხოების სტრატეგიულ მნიშვნელობას და ხაზს უსვამს ალიანსის „ღია კარის“ პოლიტიკის გაძლიერებას.
 
  2019 წლის  აშშ-ის წარმომადგენელთა პალატის მიერ ერთსულოვნად დამტკიცდა საქართველოს მხარდამჭერი ორპარტიული კანონპროექტი (Georgia Support Act).

  2017 წელს აშშ-ს კონსოლიდირებული ასიგნებების აქტში (FY17 Consolidated Appropriations Act), პირველად გაჩნდა საქართველოს ოკუპირებული ტერიტორიების შესახებ ჩანაწერი, რომელიც ყოვეწლიურად ნარჩუნდება და კრძალავს აშშ-ის მხრიდან იმ ქვეყნების დაფინანსებას ვინც მოახდენს საქართველოს ოკუპირებული რეგიონების ე.წ. აღიარებას  ან დაამყარებს საოკუპაციო რეჟიმებთან რაიმე კავშირს.

  აშშ-ს თავდაცვის ავტორიზაციის აქტში გაჩნდა  საქართველოს ტერიტორიული მთლიანობის, ევროატლანტიკური ინტეგრაციის, ქვეყნის თავდაცვისუნარიანობის განმტკიცების მიმართულებით ძლიერ მხარდამჭერ გზავნილები.

  2018 წელს  წარმომადგენელთა პალატაში მიღებული იქნა ორპარტიული რეზოლუცია, რომელიც ნატო-სა და აღმოსავლეთ ევროპის ქვეყნებისადმი ძლიერ მხარდაჭერას გამოხატავს.

    2017 წელს აშშ-ის პრეზიდენტის მიერ „ამერიკის მოწინააღმდეგეების საპასუხო სანქციების“ აქტის ხელმოწერის შედეგად გაფართოვდა რუსეთის ფედერაციის მიმართ უკვე დაწესებული სანქციები, მათ შორის, საქართველოში  აგრესიული ქმედებების გამო.

 2016 წელს აშშ-ის კონგრესის წარმომადგენელთა პალატამ საქართველოს ტერიტორიული მთლიანობის მხარდამჭერი ორპარტიული რეზოლუცია აბსოლუტური უმრავლესობით მიიღო.

  2016 წელს აშშ-ის სენატმა მიიღო რეზოლუცია, რომელშიც აღიარებულია საერთაშორისო ოპერაციებში საქართველოს შეიარაღებული ძალების კონტრიბუცია და საქართველოს ნატო-ში გაწევრიანებისაკენ  მიმართული ძალისხმევა. 

  ბოლო 5 წლის განმალობაში აშშ-ს კონგრესმა საქართველოსთვის გამოყოფილი დაფინანსება 50 მილიონით გაზარდა.


განათლება და ხალხთაშორისი ურთიერთობები 

  2013 წელს გაფორმდა განათლების სფეროში თანამშრომლობის მემორანდუმი 

  2013 წელს „ათასწლეულის გამოწვევის კორპორაციის“ მიერ გამოიყო მეორე  კომპაქტი  140  მილიონი აშშ დოლარის ოდენობით. კომპაქტი, რომლის მიზანიც იყო საქართველოს ეკონომიკის განვითარების ხელშეწყობა ზოგადი, ტექნიკური, პროფესიული და უმაღლესი განათლების ხარისხის განვითარების გზით, წარმატებით განხორციელდა.   

  2015 წელს საქართვლოში გაიხსნა სან-დიეგოს უნივერსიტეტი, რომელიც ქართველ სტუდენტებს საშუალებას აძლევს მიიღონ ამერიკული განათლება თბილისში.

  2016 წელს ხელი მოეწერა საგანმანათლებლო სფეროში თანამშრომლობის შესახებ ურთიერთგაგების მემორანდუმს. 


